
 

 
ᑲᑎᕕᒃ ᓄᓇᓕᓕᒫᑦ ᑲᕙᒪᖓ ᐊᑦᔨᒌᒥᒃ ᐱᕕᑦᓴᖃᕐᑎᓯᓲᖑᑦᓱᓂ ᐱᓇᓱᕝᕕᐅᕗᖅ.  ᑖᓐᓇ ᒪᓕᑦᓱᒍ ᐊᒻᒪᓗ ᔭᐃᒥᔅ ᐸᐃ ᐊᒻᒪᓗ ᑯᐸᐃᒃ ᑕᕐᕋᖓᑕ 
ᐊᖏᖃᑎᒌᒍᑎᖓ ᒪᓕᑦᓱᒍ, ᖃᓄᐃᓕᖓᐅᑏᑦ ᐊᑦᔨᒌᖕᖏᑐᐃᓐᓇᕆᐊᓖᑦ ᖃᐅᔨᔭᐅᑎᒐᓱᓪᓗᒍ ᐱᓇᓱᒐᖅ ᐃᓄᓐᓄᑦ ᐱᓇᓱᒐᕐᑖᕋᓱᑦᑐᓄᑦ. 

 
ᐱᓇᓱᒐᕐᑖᕋᓱᑦᑐᑦ ᓂᕈᐊᕐᑕᐃᑦ ᑭᓯᐊᓂ ᖃᐅᔨᑎᑕᐅᓛᕐᑐᑦ ᐊᐱᕐᓱᑕᐅᓂᕐᒧᑦ ᖃᐃᖁᔭᐅᒍᑎᒥᒃ. 

 

ᐱᓇᓱᒐᑦᓴᖅ ᐊᑐᐃᓐᓇᕈᕐᑐᖅ 
 

ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᑲᕙᒫᐱᓕᕆᓂᕐᒥᒃ ᐱᓇᓱᒐᖃᕐᒪᑦ ᑎᒥᐅᔪᓂᒃ ᓄᓇᒥ ᑲᒪᒋᔭᖃᕐᓱᓂ ᑯᐯᑉ ᑕᕐᕋᖓᓂ 55 
ᖁᓛᓂ ᐊᓪᓚᓯᒪᔪᒥ. KRG-ᑯᑦ ᕿᓂᓕᕆᕗᑦ ᐱᓇᓱᑦᑎᓴᒥᒃ ᐱᔪᑦᓴᐅᔮᑦᓯᐊᑐᒥᒃ ᑲᑦᓱᙰᑦᓯᐊᑐᒥᒃ ᐱᓇᓱᒐᔭᕐᑐᒥᒃ ᐃᓚᐅᓯᓗᓂ 

KRG-ᑉ ᐱᓇᓱᐊᕐᑕᖏᓐᓄᑦ ᐃᒣᑦᑐᓂᒃ:     
 
 

ᓂᐅᕕᕐᑏᑦ ᐱᒍᑦᔭᐅᓂᖏᓐᓄᑦ ᑭᒃᑲᑐᕐᑎ ᐳᕐᑐᓂᓕᒃ 2 
(ᐃᓕᒣᓐᓇᓚᖓᔪᖅ, ᐃᓗᐃᒃᑲᑎᒎᕐᑐᖅ) 

 
ᑐᓴᕐᑎᓯᖃᑦᑕᓗᓂ ᐱᑐᑦᓯᒪᐅᑎᓕᕆᓂᐅᑉ ᐊᐅᓚᑕᐅᓂᖏᑦᑕ ᐊᑕᐅᑦᓯᑰᕐᑎᓯᔨᖓᓂᒃ ᐊᒻᒪᓗ ᐱᓇᓱᖃᑎᖃᑦᓯᐊᓗᓂ ᑕᒫᓂᒃᑯᓂ 
ᐱᓇᓱᑦᑎᓂᒃ, ᓂᐅᕕᕐᑏᑦ ᐱᒍᑦᔭᐅᓂᖏᓐᓄᑦ ᑭᒃᑲᑐᕐᑎ ᐳᕐᑐᓂᓕᒃ 2-ᒥᒃ ᐃᑲᔪᓲᖅ ᓂᐅᕕᕐᑏᑦ ᐱᒍᑦᔨᔨᖏᓐᓂᒃ ᐊᒻᒪᓗ 
ᐊᑐᐃᓐᓇᖃᕐᑎᓯᑦᓱᓂ “ᐳᕐᑐᓂᓕᒻᒥᒃ 2+-ᒥᒃ” ᐃᑲᔪᕐᑐᐃᓂᕐᒥᒃ ᐱᑐᑦᓯᒪᐅᑎᓂᒃᑰᓕᖓᔪᓄᑦ ᐱᓇᐃᓗᑕᓕᓐᓂᒃ.  ᐱᔭᑦᓴᖏᑦ ᐊᒻᒪᓗ 
ᑲᒪᒋᒋᐊᓕᖏᑦ ᓂᐅᕕᕐᑏᑦ ᐱᒍᑦᔭᐅᓂᖏᓐᓄᑦ ᑭᒃᑲᑐᕐᑎᐅᑉ ᐳᕐᑐᓂᓕᐅᑉ 2-ᒥᒃ ᐅᑯᐊᖑᕗᑦ ᐃᓱᓕᕝᕕᖃᕆᑎᒃ ᐅᑯᓄᖓ: 
  

 ᐃᑉᐱᒍᓱᓪᓗᓂ ᐱᑐᑦᓯᒪᐅᑎᔪᓕᒫᑦ ᐊᐅᓚᓂᖏᓐᓂᒃ ᐊᒻᒪᓗ ᑲᒪᒋᓗᒋᑦ ᐱᓇᐃᓗᑕᐅᑐᐃᓐᓇᕆᐊᓖᑦ  ᐊᓯᑦᔨᐸᓪᓂᐊᔪᓂᑦ 
ᐱᐅᓯᕐᓂᒃ ᐱᒋᐊᕐᓗᓂ; 

 ᐃᑲᔪᕐᓗᓂ ᓂᐅᕕᕐᑎᓂᒃ ᐱᒍᑦᔨᔨᖏᓐᓂᒃ ᐊᒻᒪᓗ ᐊᑐᐃᓐᓇᖃᕐᑎᓯᓗᓂ “ᐳᕐᑐᓂᓕᒻᒥᒃ 2+-ᒥᒃ” ᐃᑲᔪᕐᑐᐃᓂᕐᒥᒃ 
ᐱᑐᑦᓯᒪᐅᑎᓂᕐᓅᓕᖓᔪᑦ ᐱᓇᐃᓗᑕᖏᓐᓂᒃ ᐱᓇᓱᑦᑎᓗᒋᑦ; 

 ᐃᑲᔪᕐᓗᓂ ᓂᐅᕕᕐᑎᓂᒃ ᓄᓇᕐᔪᐊᒧᑦ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᓂᖏᓐᓅᓕᖓᔪᓂᒃ, ᑐᕋᐃᓐᓇᑐᒥᒃ ᓄᓇᕐᔪᐊᒧᑦ 
ᖃᕆᑕᐅᔭᒃᑯᑦ ᐱᑐᑦᓯᒪᐅᑎᖓᒍᑦ ᓂᒪᑦᑐᓂᒃ ᑕᑯᓐᓇᓂᕐᓂᒃ ᐊᒻᒪᓗ ᓄᓇᕐᔪᐊᒧᑦ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᖓᒍᑦ 
ᑲᑎᒪᓂᖏᑦᑕ ᐱᓇᐃᓗᑕᖏᓐᓂᒃ, ᖃᕆᑕᐅᔭᒃᑯᑦ ᐱᓇᓱᒍᑎᓂᒃ ᐊᒻᒪᓗ ᐱᓇᓱᒐᑦᓴᓂᒃ; 

 ᐱᑐᑦᓯᒪᐅᑎᓂᕐᓅᓕᖓᔪᓕᒫᑦᓯᐊᑦ ᐱᓇᓱᑦᑕᐅᓂᖏᑦ ᐊᒻᒪᓗ ᐋᕐᕿᓱᕐᓯᒪᓂᖏᑦ ᐊᓪᓚᖁᑎᓅᔭᑦᓯᐊᒪᖔᑕ ᐃᑉᐱᒍᓱᓪᓗᓂ; 
 ᐃᑲᔪᕐᓗᓂ ᓄᓇᕐᔪᐊᒧᑦ ᖃᕆᑕᐅᔭᒧᑦ ᐱᑐᑦᓯᒪᐅᑎᖓᓄᑦ ᐱᒍᑦᔭᐅᒍᑎᓂᒃ ᐊᑭᓕᕋᑦᓴᓕᐅᕆᓂᕐᒧᑦ ᐊᐅᓚᑕᐅᓂᖓᓂᒃ; 
 ᐃᑲᔪᕐᓗᓂ ᑕᒫᓂ ᓄᓇᕐᔪᐊᒧᑦ ᖃᕆᑕᐅᔭᒧᑦ ᐱᑐᑦᓯᒪᐅᑎᖓᓄᑦ ᓂᐅᕕᕐᑎᖏᓐᓂᒃ ᑐᕋᐃᓐᓇᑐᒥᒃ ᓄᓇᕐᔪᐊᒧᑦ ᖃᕆᑕᐅᔭᒃᑯᑦ 

ᐱᑐᑦᓯᒪᐅᑎᖓᒍᑦ ᓂᒪᑦᑐᓂᒃ ᑕᑯᓐᓇᓂᕐᓂᒃ ᐊᒻᒪᓗ ᓄᓇᕐᔪᐊᒧᑦ ᖃᕆᑕᐅᔭᒃᑯᑦ ᐱᑐᑦᓯᒪᐅᑎᖓᒍᑦ ᑲᑎᒪᓂᖏᓐᓂᒃ, 
ᖃᕆᑕᐅᔭᒃᑯᑦ ᐱᓇᓱᒍᑎᓂᒃ ᐊᒻᒪᓗ ᐱᓇᓱᒐᑦᓴᓂᒃ; 

 ᐱᓇᓱᖃᑎᖃᕐᓗᓂ ᐊᑐᐃᓐᓇᓯᕕᓐᓂᒃ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓃᑦᑐᓂᒃ ᐊᒻᒪᓗ/ᐅᕝᕙᓘᓐᓃᑦ ᓯᓚᑖᓂ ᐊᖏᖃᑎᒌᒍᑎᒃᑯᑦ 
ᐱᓇᓱᑦᑎᓂᒃ ᕆᐊᖃᕐᓂᖓ ᒪᓕᓪᓗᒍ; 

 ᐅᖃᐅᑦᔨᒋᐊᖃᑦᑕᓗᓂ ᐱᑐᑦᓯᒪᐅᑎᓂᕐᓂᒃ ᐊᐅᓚᑦᓯᔨᒻᒪᕆᒻᒥᒃ, ᐊᑕᐅᑦᓯᑰᕐᑎᓯᔨᒥᒃ ᐊᒻᒪᓗ ᑐᑭᒧᐊᑦᑎᓯᔨᐅᑉ ᐃᑲᔪᕐᑎᖓᓂᒃ 
ᐱᑦᔪᑎᒻᒪᕆᓐᓅᓕᖓᔪᑦ ᒥᑦᓵᓄᑦ, ᐋᕐᕿᓱᕐᓯᒪᔪᑦ ᐊᓯᑦᔨᓂᖏᓐᓅᓕᖓᔪᑦ ᒥᑦᓵᓄᑦ ᐊᒻᒪᓗ ᓯᕗᓂᕐᒥ ᐱᓯᒪᒋᐊᓖᑦ ᒥᑦᓵᓄᑦ; 

 ᐱᓇᓱᓪᓗᓂ ᐊᓯᖏᓐᓂᒃ ᐱᔭᑦᓴᓂᒃ ᐱᓇᓱᖁᔭᐅᒍᓂ ᐊᖓᔪᕐᖄᒧᑦ. 
 

ᐱᒍᓐᓇᐅᑎᒋᒋᐊᓕᖏᑦ 

 
 ᐳᕐᑐᓂᕐᓴᒋᐊᓪᓚᒥ ᐱᔭᕇᕈᑎ ᖃᕆᑕᐅᔭᓕᕆᓂᕐᓅᓕᖓᔪᓄᑦ ᐅᕝᕙᓘᓐᓃᑦ 2-ᓂᒃ ᐅᑭᐅᓂᒃ ᐱᓇᓱᓕᓂᐅᓗᓂ 

ᑖᒃᑯᓄᖓᓕᖓᔪᒥ ᐱᓇᓱᓐᓂᒥ ᐅᓇᒻᒥᓇᐅᑎᐅᕗᖅ; 
 ᐅᖄᒍᓐᓇᓯᐊᕐᓗᓂ ᐊᓪᓚᒍᓐᓇᓯᐊᕐᓗᓂᓗ ᒪᕐᕈᔪᐊᓐᓂᒃ (2) ᐅᖃᐅᓰᓐᓂᒃ ᐅᑯᓇᓂ ᐅᖃᐅᓯᕐᓂ: ᐃᓄᒃᑎᑐᑦ, ᖃᓪᓗᓈᑎᑐᑦ, 

ᐅᐃᒍᐃᑎᑐᑦ; 
 ᐱᓇᓱᓕᓂᐅᓗᓂ ᐊᑦᓱᓈᒧᑦ ᐱᑐᑦᓯᒪᖕᖏᑐᓄᑦ ᐱᑐᑦᓯᒪᐅᑎᓄᑦ (ᑕᒪᖏᓐᓂ ᖃᕆᑕᐅᔭᒧᑦ ᐱᓇᓱᒍᑎᓂ ᐊᒻᒪᓗ 

ᖃᕆᑕᐅᔭᓕᕆᒍᑎᑎᒍᑦ ᐊᑦᑐᕈᓐᓇᑐᕐᑎᒍᑦ ᐊᕐᐃᕝ (RF) ᐱᑐᑦᓯᒪᐅᑎᓕᕆᓂᖏᓐᓂ); 
 ᐱᓇᐃᓗᑕᐃᑦ ᓇᐅᒃᑰᒪᖔᑕ ᕿᓂᕈᓐᓇᓯᐊᕐᓗᓂ ᐊᒻᒪᓗ ᐋᕐᖀᒍᓐᓇᓗᓂ ᓂᕆᐅᓇᖕᖏᑐᓂᒃ ᐱᑐᑦᓯᒪᐅᑎᓂᕐᓅᓕᖓᔪᓂᒃ 

ᐱᓇᐃᓗᑕᓂᒃ; 
 ᖃᐅᔨᒪᓂᕐᒥᓂᒃ ᖃᐅᔨᑎᑦᓯᒍᓐᓇᓗᓂ ᐊᓯᒥᓄᑦ; 
 ᐃᑉᐱᒋᔭᖃᑦᓯᐊᒪᕆᓪᓗᓂ ᓂᐅᕕᕐᑎᓄᑦ ᐱᒍᔨᓂᕐᓅᓕᖓᔪᒥᒃ ᐱᐅᓯᕐᒥᒃ; 
 ᐅᖄᓂᒃᑯᑦ ᐊᒻᒪᓗ ᐊᓪᓚᓂᒃᑯᑦ ᑐᓴᐅᒪᖃᑦᑕᐅᑎᖃᑎᖃᕈᓐᓇᓯᐊᕐᓗᓂ; 

 
ᐱᓇᓱᕝᕕᐅᑉ ᓇᓃᓐᓂᖓ: ᑰᑦᔪᐊᖅ 
ᑮᓇᐅᑦᔭᓵᖏᑦ: ᐃᑭᓐᓂᐹᑦ $45, 942 ᐊᒻᒪᓗ ᐊᒥᓲᓂᕐᐹᑦ $77, 337 ᐊᕐᕌᒍᑕᒫᑦ (ᐳᕐᑐᓂᖓ 7). 
ᐱᕙᓪᓕᖁᑏᑦ:  ᐃᓅᓂᐅᑉ ᐊᑭᖓᓄᑦ ᑲᓱᖕᖏᒍᑎᖏᓐᓄᑦ ᐊᑭᓕᕐᑕᐅᒍᑏᑦ: ᐃᑭᓐᓂᐹᑦ $8 500 ᐊᕐᕌᒍᑕᒫᑦ; 
  ᓂᕿᓯᒍᑎᓅᓕᖓᔪᑦ ᐊᑭᓕᕐᑕᐅᒍᑏᑦ: ᐃᑭᓐᓂᐹᑦ $4 216 ᐊᕐᕌᒍᑕᒫᑦ; 
   ᐊᕐᕌᒍᑕᒫᕐᓯᐅᑏᑦ ᐊᕐᕕᑕᕈᑏᑦ: ᐊᒥᓲᓂᕐᐹᑦ 3 ᐃᓄᒃ ᐊᑐᓂ ᐊᕐᕌᒍᑕᒫᑦ;                                   
        ᐱᔭᕆᐊᑭᓕᑎᕐᓯᒪᔪᖅ ᐃᓄᑐᖃᐅᒍᑎᑖᕐᑕᐅᑎ: 6,25% ᐱᓇᓱᕝᕕᒃ, 4% ᐱᓇᓱᑦᑎ;  
                  ᐃᒻᒥᒎᕐᑎᑐᓄᑦ ᐃᒻᒪᖃᐅᑏᑦ;  
                  ᕿᑲᑲᐃᓐᓇᕈᑏᑦ: 20 ᐅᓪᓗᐃᑦ/ᐅᑭᐅᑉ ᐃᓗᐊᓂ;  
               ᐱᖁᔭᑎᒍᑦ ᐋᕐᕿᓯᒪᔪᑦ ᕿᑲᕐᓇᐃᑦ: 20 ᐅᓪᓗᐃᑦ ᐃᓚᐅᑎᓪᓗᒋᑦ 10 ᐅᓪᓗᐃᑦ ᕿᑎᖕᖑᒥ.  

 
ᐱᓇᓱᒍᒪᐅᑎᑎᑦ  ᐊᓪᓚᓯᒪᔪᑦ  ᐊᐅᓪᓚᑎᓪᓗᒋᑦ ᐅᕗᖓ: 
 
Human Resources 
Kativik Regional Government 
P.O. Box 9 
Kuujjuaq QC, J0M 1C0  
Fax: 819-964-2975 
Email: humanresources@krg.ca  


